
Անհրաժեշտությունը
Ռուս-հայկական (Սլավոնական) համալսարան բարձրագույն մասնագիտական կրթության պետական ուսումնական հաստատությանը (այսուհետ՝ Համալսարան)՝  ՀՀ կառավարության 04.10.2018 թվականի թիվ 1089-Ա որոշմամբ (այսուհետ՝ Որոշում, խմբ. 14.10.2021 N 1698-Ա) ՝ անժամկետ,անհատույց օգտագործման իրավունքով հանձնվել է ք. Երևան Հ. Էմինի նրբանցք 4 և ք. Երևան Հ. Էմինի փողոց 4 հասցեում գտնվող ուսումնական մասնաշենքերը՝ հանրակրթական գործունեություն իրականացնելու ուսւոմնական նպատակների: Անհրաժեշտություն է առաջացել նշված  որոշման 2-րդ կետում կատարել փոփոխություն՝ համաձայն Համալսարանի կողմից ներկայացված նոր ներդրումային ծրագրի:

Ընթացիկ իրավիճակը և խնդիրները 

Որոշման 2-րդ կետով սահմանված է, որ Համալսարանը 2022-2024 թվականներին հանձնված ուսումնական մասնաշենքերում պետք է իրականացվի վերակառուցման, վերանորոգման և ամրացման աշխատանքներ, վերջինիս աշխատանքների համար ներդնելով  350,0 մլն դրամ՝ ուսումնական մասնաշենքերում  սպորտային տարածքների բարելավման, դպրոցում ժամանակակից ուսումնական, մասնագիտական և ռոբոտաշինական լաբորատորիաների, դպրոցում մասնագիտացված լսարանների ստեղծման նպատակով:   Սակայն Համալսարանի կողմից ստանձնած ներդրումային պարտավորությունները ժամանակացույցին համապատասխան պատշաճ կերպով չի իրականացվել: 
Համալսարանի ենթակայությամբ գործել է «Ուսմունք» դպրոց ՍՊԸ- ն , որն իր գործունեությունն իրականացրել է ք. Երևան Հ. Էմինի փողոց 4 հասցեում գտնվող ուսումնական մասնաշենքերում:
Սակայն  Համալսարանի երկու հիմնադիրների կողմից կայացվել է  համատեղ որոշում Հայ-ռուսական համալսարանի «Ուսմունք» դպրոց ՍՊԸ-ն լուծարել և դարձնել Հայ-ռուսական համալսարանի կառուցվածքային ստորաբաժանում: Նշված գործընթացը լիարժեք կազմակերպելու նպատակով Համալսարանի կանոնադրության մեջ կատարվել է համապատասխան փոփոխություններ՝ «Ուսմունք» դպրոցը ներառելով Համալսարանի կազմում որպես կառուցվածքային ստորաբաժանում (Համալսարանը նաև ստացավ համապատասխան թույլտվություն (լիցենզիա) հանրակրթական գործունեություն իրականացնելու):
Համալսարանում հանրակրթական ծրագրերի ուսուցումն անխափան կազմակերպելու և ներդրումային ծրագրում նշված աշխատանքները իրականացնելու նպատակով համալսարանի ղեկավարությունը նախարարություն է ներկայացրել 2024-2027 թթ. նոր ներդրումային ծրագիր և առաջարկել է  04.10.2018 թվականի թիվ 1089-Ա որոշման 2-րդ կետում կատարել համապատասխան փոփոխություն:  

Կարգավորման  նպատակը
«Հայաստանի  Հանրապետության  կառավարության 2018 թվականի հոկտեմբերի 4-ի  N 1089-Ա  որոշման մեջ  փոփոխություն կատարելու  մասին» Հայաստանի Հանրապետության կառավարության որոշման ընդունումը Համալսարանին կնձեռնի հնարավորություն՝ ք. Երևան, Հ. Էմինի նրբանցք 4 և ք. Երևան Հ. Էմինի փողոց 4 հասցեներում գտնվող ուսումնական մասնաշենքերում իրականացնելու վերակառուցման, վերանորոգման և ամրացման աշխատանքներ:
         «Հայաստանի Հանրապետության կառավարության 2018 թվականի հոկտեմբերի 4-ի  N 1089-Ա  որոշման մեջ  լրացումներ և փոփոխություններ կատարելու  մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի սպասվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
 «Հայաստանի Հանրապետության կառավարության 2018 թվականի հոկտեմբերի 4-ի  N 1089-Ա  որոշման մեջ  լրացումներ և փոփոխություններ կատարելու  մասին» Հայաստանի Հանրապետության կառավարության որոշման նախագիծը չի բխում համապատասխան ռազմավարական փաստաթղթերից։
       Նախագծի մշակման գործընթացում ներգրավված ինստիտուտները և անձինք
       Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից:
         Ակնկալվող արդյունքը
         Նախագծի ընդունումը կնպաստի Համալսարանի գործունեության և ներդրումների արդյունավետ կազմակերպմանը:  
